
ZEMLJACI
Milorad Pejić

Na kontinentima, po aerodromima,
na stadionima, posvuda srećem ljude
koji su se prije više od dvadest godina,
bježeći iz rata kao i ja, raselili po svijetu.

Osjećam da su tu oko mene, ko su
i odakle, ali ih ne primjećujem odmah
pošto se ne razlikuju u mnoštvu. Obični
su kao i ja sve dok se u oči ne pogledamo
i ne prepoznamo po ludilu koje još uvijek
traje.

